 «Амыдыралдын дозу ава – кижи деп  темалыг дыштанылга кежээзи».
Сорулгазы:  Уругларны мозу-будуштуг,хундулээчел,эвилен-ээлдек,чараш аажы-чанга кижизидер;бот-боттарын худулежирин,кыс,херээжен,ава кижи-амыдыралдын дозу деп чувени билиндирер.
Дерилгези: улегер домактар,аваларынын дугайында альбом,хана солун,музыка(магнитафон азы радиола).
                        Улегер домактар.
1. Ак чем хоолулуг,
          Ава кижи унелиг.
2. Булут аразында хун караа чылыг,
         Улус аразында авам караа чымчак.
3. Ада созун артынга кагбас,
           Ие созун иштинге кагбас.
Чорудуу:
Дыштанылга уезинде азы шагынын уезинде авалар дугайында ырларны салып берип турар. 
    Байырлал-биле,бистин эргим аваларывыс,кыган-аваларывыс,угбаларывыс,дунмаларывыс,эштеривис! Аас-кежиктиг,бедик сулделиг,омак-хоглуг болунар!Силерге бергелер-даа таваржып келир болза,холунар салдынмазын!
    Часкы сырын чаактарынарны суйбап,чаа кушту силерге эккелзин! Оршээ,Хайыракан!
Ажы-толдун энерелин,
Аваларнын аваларын
Амгы шагда кымдан чоргаар;
Аваларны алдын хун дээр.

Пусть услышат наши мамы,
Как мы песенку поём,
Вас родные наши мамы,
Поздравляем женским днём!

Мама - слово дорогое,
В слове том-тепло и свет.
В славный день Восьмого марта.
Нашим мамам - наш привет!

Пусть звенят повсюду песни
Про любимых наших мам,
Мы за всё, за всё родные,
Говорим спасибо вам!

Аа судун эмзиргештин
Азырап каан авайымны 
Опей ырын ырлап чорааш,
Остуруп каан авайымны.
(Музыкалыг пауза.Ыры)
 Авай,
Эмер хензиг чаштан 
Эге  баштай сени 
Утпас кылдыр танып,
Угаан кирип остум.
Авай,
Амыраанда, азы
Айыыл-халап келзе,
«Авай!» - дээрге эптиг
Аскым кежии сенде.
Авай,
Улуг кижи болуп,
Узун оруум изеп,
Авам сени дозеп,
Амыр чурттап чор мен.

Эн-не эргим, эриг чымчак.
Эргелеткен авайымнын
Ортээ турбас таалал куспаа
Озум баарым чылдып чору.

Карангыда кавай чайгап,
Карак шимейн чордун, авай.
Оглун мени остурер дээш,
Олут дыш чок чордун, авай.

Чуу-даа бар-ла бажын-дыр бо
Чугле бирээ дудап тур аа
Кажан авам кирип кээрге
Кандыг кончуг чырып кээр чоор.

Бо -ла чорааш каяа-даа 
Бодап келгеш мактап ханмас,
Базым санай изин коорум 
Магаданчыг хол бар ийин

Ужук туткаш шулук бижип,
Унеледир уран холду,
Боо туткаш, тулчуп билир
Бодувусту ие шаннаан.

Улуг,биче салым-чолче
Уруг-дарыын удеп чаяар,
Чанып кээрге, уткуй сунар.
Чаяанныг хол, ачылыг хол.

Ажыл-ишке кадыг-быжыг,
Ажы-толге хоюг-чымчак,
Тутканы-ла монгежиреп,
Тураскаал бооп артып калыр

Угузалыг идик-хепти
Уран-шевер холу-биле
Алдын-монгун удазыннап
Аргып,даараар ие холу. (Музыкалыг пауза)
    
                           Опей ыры.
1.Опей ырын орук айтыр сылдыс болду
 Озуп келгеш аялганны дыннап чор мен
Кужур авай,буян болган авыралын
Хунчугеш дег, эъдим-ханым чылдып чору.


Адалар-даа, акылар-даа 
Амгы чаштар, аныяктар-даа
Аванарже могейгештин
Алдын холун ошкапканар.
           Кырган-авам.  Зоя Намзырай.
Ус куш ышкаш ус-ла шевер
Угум аргыыр,бобуум даараар,
Олу торбас, чыдын чытпас
Онза-ишчи кырган-авам 

Холбелчиннээн коктуг чай дег,
Хорек чурээ холзээн чоруур
Чемнин-аъштын дээжизин,
Четтир-ле-дээр кырган-авам

Авам,ачам аас-кежии,
Амыдырар улаачызы-
Эргеленип,чассып ханмас
Эргим ынак,  кырган-авам.
        
           Ава дугайында   сос.   Е.Танова
Эргим оннук, соглеп корем,
Эн-не чаагай ыдык сос чул?
Манаа кым-даа будалбайн
Маргыш чокка мону соглээр:
«Авай» деп сос ол-ла болгай
Адап кор даан,кандыг-дыр че?

Авазынын аазын эмген.
Азарганчыг уренге-даа,
Амыдырал чурттап эрткен
Акшый берген кыганга-даа
«Авай» деп ааска эптеш,
Артында-ла чассыш кынныр.

Ачы-буян тарыкчызы-
Ава кижи турбаан болза,
Айнын адаа шак бо черге 
Амыдырал кайыын турар.
Ынчангаш ава кижи 
Ыныкшылдын унер дозу.

Чамбы - дипте бар-ла бугу
Чараш - каасты бодараткаш,
Шырай - арны херелденген.
Шыдал- кужу монгежирээн
Аас-кежик чаяакчызы
Авалар дег буянныг чок.
Ынчалза-даа кулаан каям,
Ылап мону соглеп каайн,
Ава шупту эки-даа бол,
А мээн авам кымдан артык,
Кырым сынар авам орнун
Кымга-даа бол солувас мен.

                     Авайым. О.Сувакпит.
Эргеледип чассыдар.
Эргим ынак авайым.
Эки диртип мактадып,
Эрес болуп озер мен.

Ажы - толду бистерге
Авыралдыг авайым
Ачы-дузам чандырып,
Ажыл-ишчи болур мен.

     М. Кенин-Лопсан.  Ырлажыылам.
Авай-авай, авайымны,
Аатынган кавйымны,
Аатынган кавйымдан
Артык ынак авайымны.

Аатынган кавйымны,
Азырап каан авайым
Эдим болган кавайымны
Ээп оскен авайымны.

Чоруп-чоруп кээримге,
Чода салып каар авам.
Барып-барып кээримге,
Балдыр салып каар авам.

Багай тонун чылдып- чылдып,
Баарым шуглап бээр авам.
Улуг-хойнуп орлу бээрге
Улам-даарап бээр авам.

Ужу-бажым аарый бээрге,
Эде суйбап бээр авам.
Иштии-хойнум орлу бээрге,
Иле тыртып бээр авам.

Хой-ла малдыг мээн авам
Хойтпактап-ла олур-ла боор
Хойтпаанайнын хоюг черин
Менээ салып олур-ла боор.
Инек малдыг мээн авам,
Итпектеп-ле олур-ла боор.
Итпээнейнин хоюг черин
Менээ салып олур-ла боор.

Айым биле хунум ышкаш,
Айдын чырык чуве – ле чок.
Авам биле ачам ышкаш,
Авыралдыг улус-ла чок.
Кроссворд.
1 .  Хем уну.
2 .   Коор орган. (Карак)
 3. Козер (сараакай)
 4. Балыктын тынар  чери. (танак)
 5. Куш (дас).
 6. далган (тараа)
 7.Бажынчыгаш (казанак)
 8 .Ак чем (тарак)
 9 .Сава (паш)
 10 .Сава (тавак)
  11.Пионержи эт. (барабан)
  12. Кышкы эт (шанак)
  13.Суксун (шай)
Кроссворд.

